
సీ. ముదముతో రుక్మిణి గదిసి వీడె మొసంగఁ

               దగ సత్యభామ గంధంబుఁ బూయ

     జాంబవతీకన్య చామరంబులు వీవ

               మిత్రవింద విపంచి మేళవింప

     భద్ర దా శ్రీపాదపద్మంబు లొత్తంగఁ

               బరగ సుదంత దర్పణముఁ జూపఁ

     గాళింది నవపుష్పమాలిక లొసఁగంగ

               లక్షణ శయ్య నలంకరింప

గీ. స్త్రీలు కొలువున్న వేళలఁ చిత్తభవుని

     బలెను శృంగారరసము నీకలరె నౌర

     సురుచిరాకార ఉన్నవపురవిహార

     రాజగోపాల రాధామనోజఖేల.60

సీ. బాణునివీటిలోపల ననిరుద్ధుండు

               రుద్ధుఁడై పడియున్న రోష మొదవి

     చని వానివాఁకిట నొనరంగఁ గాపున్న

               హరుని బాణాహతి నురువడించి

     యారక్కసునితోడ నడరి కయ్యముచేసి

               చతురంగబలములఁ జదియఁగొట్టి

     సాహసంబున ఘనచక్రధారను బాణ

               దనుజునిబాహువుల్ దునిమి వైచి

     వీరరస మెల్ల నీయందె వెలసె నౌర

     సురుచిరాకార ఉన్నవపురవిహార

     రాజగోపాల రాధామనోజఖేల.

		 ఈ పేజీలో చివరి మార్పు 24 నవంబరు 2021న 01:06కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

